ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2016 թվականի փետրվարի 18-ի նիստի N 6 արձանագրության N 15-րդ կետով հավանության արժանացած արձանագրային որոշման մեջ փոփոխություններ և լրացում կատարելու մասին» ՀՀ կառավարության արձանագրային որոշման նախագծի ընդունման անհրաժեշտության վերաբերյալ
	1.
	Անհրաժեշտությունը

	
	«Հայաստանի Հանրապետության կառավարության 2016 թվականի փետրվարի 18-ի նիստի N 6 արձանագրության N 15-րդ կետով հավանության արժանացած արձանագրային որոշման մեջ փոփոխություններ և լրացում կատարելու մասին» ՀՀ կառավարության արձանագրային որոշման ընդունման անհրաժեշտությունը պայմանավորված է Պետական ծախսերի և ֆինանսական հաշվետվողականության (ՊԾՖՀ-PEFA) քարտուղարության կողմից ՊԾՖՀ-PEFA 2016 նոր շրջանակի ընդունմամբ, ինչպես նաև ՀՀ Նախագահի 01.03.2016թ. ՆՀ-213–Ն հրամանագով ՀՀ կառավարությանն առընթեր պետական եկամուտների կոմիտեի (այսուհետ՝ ՊԵԿ) ՀՀ ֆինանսների նախարարությունից առանձնացման արդյունքում «Պետական ֆինանսների կառավարման համակարգի բարեփոխումների վերանայված  ռազմավարության» (այսուհետ՝ ՊՖԿՀԲ ռազմավարություն), ինչպես նաև պետական ֆինանսների կառավարման համակարգի բարեփոխումների 2016-2020 թվականներին իրականացվելիք գործողությունների ծրագիրում (այսուհետ՝ Գործողությունների ծրագիր) մի շարք փոփոխություններ կատարելու անհրաժեշտությունից: 

	2.
	Ընթացիկ իրավիճակը և խնդիրները

	
	[bookmark: _GoBack]ՊՖԿՀԲ ռազմավարության մշակման համար հիմք է հանդիսացել ՊԾՖՀ-PEFA 2015 թվականի փորձնական շրջանակի կատարողականի ցուցանիշները: Սակայն հարկ է նշել, որ 2016 թվականի փետրվարին ՊԾՖՀ-PEFA քարտուղարության կողմից ընդունվել է ՊԾՖՀ-PEFA 2016 նոր շրջանակը, որի համաձայն ՊԾՖՀ 2015 թվականի փորձնական տարբերակի կատարողականի որոշ ցուցանիշների գնահատման չափանիշները ենթարկվել են փոփոխությունների: 
Միաժամանակ հիշյալ արձանագրային որոշման Գործողությունների ծրագրի 9.1 կետով նախատեսված «Եկամուտների վարչարարության համապատասխանություն» բաղադրիչով նախատեսված միջոցառումների կատարման պատասխանատուն հանդիսանում է ՀՀ ֆինանսների նախարարությունը: ՀՀ Նախագահի 01.03.2016թ. ՆՀ-213–Ն հրամանագրով ՀՀ ֆինանսների նախարարությունից ՊԵԿ-ի առանձնացման արդյունքում հիշյալ բաղադրիչով նախատեսվող միջոցառումների իրականացնող կառուցվածքային ստորաբաժանումները ընդգրկվել են ՊԵԿ-ի աշխատակազմի կառուցվածքում:
Հիշյալով պայմանավորված արձանագրային որոշման մեջ անհրաժեշտ է կատարել փոփոխություններ: Վերանայվել են արձանագրային որոշմամբ հաստատված պետական ֆինանսների կառավարման համակարգի բարեփոխումների 2016-2020 թվականներին իրականացվելիք գործողությունների ծրագրով նախատեսված ոլորտներին առնչվող մի շարք միջոցառումներ:

	3.
	Տվյալ բնագավառում իրականացվող քաղաքականությունը

	
	Միջազգային փորձի և ստանդարտների հիման վրա ՀՀ պետական ֆինանսների կառավարման համակարգում բարեփոխումների իրականացում:

	4.
	Կարգավորման նպատակը և բնույթը

	
	Նախագծի կարգավորման հիմնական նպատակն է ՊՖԿՀԲ իրականացման արդյունքում ապահովել պետական ծախսերի կառավարման արդյունավետությունը` բարձրացնելով ընթացակարգերի ու մատուցվող ծառայությունների որակը, որը հնարավոր կլինի իրականացնել նախագծով 2016-2020թթ նախատեսված գործողությունների ծրագրի միջոցառումների և դրանց իրականացման ողջամիտ ժամկետների հստակեցման արդյունքում:

	5.
	Նախագծի մշակման գործընթացում ներգրավված ինստիտուտները և անձիք

	
	Արձանագրային որոշման նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	Նախագծով առաջարկվող փոփոխությունների արդյունքում կապահովի ՊԾՖՀ-PEFA 2016 շրջանակի կատարողականի ցուցանիշների գնահատման չափանիշների պահանջնձրին համապատասխան Պետական ֆինանսների կառավարման բարեփոխումների գործընթացներն ապահովող ոլոտների միջոցառումների սահմանված ժամկետներում իրականացումը, որի արդյունքում կմեծանա պետական ծախսերի կառավարման արդյունավետությունը` կապահովի ընթացակարգերի ու մատուցվող ծառայությունների որակը:

	7.
	Այլ տեղեկություններ (եթե այդպիսիք առկա են)



